Сабақтың тақырыбы: Наймандар, керейіттер, жалайырлар
Әдістемелік нұсқау (1-сабақ)
Сабақ «маңыздылық» тарихи концептісі негізінде құрастырылған. Оқушылар тақырыпты меңгеру нәтижесінде найман, керейіт, жалайырлардың қазақ халқының этникалық қауымдастық және мемлекет ретінде қалыптасуында атқарған рөлінің маңыздылығы туралы түсінуі қажет. Сабақта берілетін тапсырмалар найман, керейіт, жалайыр мемлекеттерінің қалыптасуы, олардың қоғамдық құрылысы, саяси жағдайы туралы талдау жүргізе отырып, олардың Қазақстан аумағына қоныстануының себептерін талдауға бағытталған. Бұл себептерді талдай отырып, оқушылар кейінгі этникалық өзгерістерді түсіне алады. 
Сабақтың бастапқы кезеңінде оқушылар VI – IX ғғ.және Х-ХІІ ғғ. Қазақстанның саяси карталарын салыстырады, найман, керейіт, жалайырлардың орналасқан аумағын анықтайды. Кескін картаға сыза отырып, оқушылардың есте сақтауына мүмкіндік жасаған жөн. 
Оқушылар саяси картадағы олардың алғашқы аумақтарын көре отырып, олардың Қазақстан тарихына қандай қатысы болуы мүмкін деген сұрақты қойыңыз. Оқушылардың жауаптарын тыңдай отырып, Қазақстан аумағына қоныстануының себептерін болжауды тапсырыңыз. Осы сәтте түрік тайпаларының миграциялық процестері бойынша қарастырылған тақырыппен байланыс орнатуға болады. Миграциялық процестердің себептерін және әр саладағы өзгерістерін еске түсіре отырып, оқушылар найман, керейіт, жалайырлар тарихына қатысты болжау жасай алады. Оқушылармен бірге мәтінді оқып, себептерін талдаңыз. 
Топтық жұмыс ұйымдастырыңыз. «Орта ғасырлардағы саяси сахнадағы найман, керейіт және жалайырлардың рөлі қандай?» сұрағы бойынша ой талқы жүргізе отырып, топтарға мемлекеттердің ішкі саяси жағдайы, сыртқы саяси жағдайы, қоғамдық-саяси құрылысы туралы зерттеу жүргізеді: Найман, керейіт, жалайырлар қоныстанған аумақтағы өзгерістерді анықтайды; Найман, керейіт, жалайырлардың аумағы мен астанасын картада көрсетеді; Ішкі және сыртқы саясатындағы негізгі фактілерді анықтайды; Көршілес тайпалармен өзара қарым-қатынастарының нәтижелерін талдайды; Басқару жүйесінің ерекшеліктерін ашып көрсетеді.
Әр топ өз жұмыстарын қорғау кезінде басқа топтардың зерттеу нәтижелерін кестеге толтырып отыруға беріңіз:

